
XXX SEMANA GALEGA DE FILOSOFÍA: FILOSOFÍA E MEMORIA

ABERTO O PRAZO PARA A PRESENTACIÓN DE COMUNICACIÓNS 
DA XXX SGF, “FILOSOFÍA E MEMORIA”

Dende a AULA CASTELAO DE FILOSOFÍA desexamos anunciarvos a 
próxima celebración en Pontevedra da XXX SEMANA GALEGA DE 
FILOSOFÍA entre os días 1 e 5 de abril de 2013, co título de: 
“FILOSOFÍA E MEMORIA.”

Como en ocasións anteriores, solicitamos o envío de COMUNICACIÓNS 
relacionadas coa temática mencionada, que serán publicadas nas datas 
de celebración da SGF, con vistas á ampliación e enriquecemento das 
posibilidades de debate.

As condicións que teñen que cumprir ditas comunicacións son as 
seguintes:

- Ter unha relación clara co tema da Semana. 
- Estaren escritas en galego. 
- Non sobrepasaren as 300 liñas. 
- Nunha folla á parte: título, nome d@s autores/as, enderezo, teléfono e 
correo electrónico. 

Aula Castelao de Filosofía

- Como inicio da comunicación: título, autores/as e enderezo ou correo 
electrónico para facer público.

De non se cumpriren as devanditas condicións, así como uns requisitos 
mínimos de argumentación, análise e pertinencia, as comunicacións serán 
rexeitadas.

As comunicacións deben ser remitidas por correo electrónico enviando o 
documento como ficheiro xunto ao enderezo: 
aula@aulacastelao.com

A data límite para a recepción de comunicacións é o 10 DE FEBREIRO 
DE 2013.

O profesor Luís G. Soto recolleu o XIX 
Premio Ricardo Carvalho Calero de 

investigación lingüística

O profesor e decano de Filosofia da USC, Luís García Soto, recolleu o día 
24 de xaneiro de 2013 en Ferrol o XIX Premio Ricardo Carvalho Calero 
de investigación lingüística na modalidade de ensaio polo seu traballo ‘O 
labirinto da saudade’. O acto estivo presidido polo alcalde da cidade, Jose 
Manuel Rey Varela.

O xurado, que outorgou o galardón por unanimidade, estivo presidido 
polo concelleiro de Cultura de Ferrol e composto ademais pola profesora 
da Universidade da Coruña, Carme Fernández-Pérez Sanjulián; o enxeñei-
ro, economista e escritor Camilo Nogueira Román; a documentalista, es-
critora e tradutora María Ángeles García Sumay; a xornalista Montserrat 
Dopico González; e o gañador da anterior edición, Manuel Castelao.

No acto de entrega do premio, García Soto manifestou a súa satisfacción 
por recibir un galardón que leva o nome de quen foi o seu mestre. “Recom-
pensa ver o meu nome unido ao do prestixioso profesor e ao do Concello de 
Ferrol”, dixo. O profesor da USC cualificou o traballo gañador como “un 
percorrido do que outros dixeron e fixeron sobre a saudade, o pensamento, 
a arte, a pintura e a escultura de Galicia e Portugal”.

